
JUZ VIII 

111. Amen sekirone Keme temu-un malaikat 
ngen si dan tun-tun da bik matei miling 
ngen si dan Keme kemopoa (klulo) kute 
hal madep si  paset si coa (kulo) lok 
beimen kecuali amen Allah kemlok, tapi 
dausi coa namen. 
 

112. Awe-o ba Keme menea tiep-tiep nebai-o  
musuak  yoba syetan-syetan (kunei 
mecem) manusio ngen (kune mecem) jin 
pa-o si misik ngen pa-o daluyen miling da 
baik-baik  utuk ngike (manusio) amen 
sekirone Tuhannu kemlok paset sicoa 
kemrejo, mako ting(g)ea ba  si ngen jano 
da si madeak-madeak-o. 

 
113. Dan (kulo) buliak atei titik tun-tun da coa 

beimen ngen kehidupan neak akhirat 
cenderung ngen danisik-o si asai senang 
ngen si supayo si kemrejo jano da si 
(syaitan) kemrejo. 

 

114. Mako patutba ukummesoa hakim seluyen 
Allah, padahal Si-o ba da bik temu-un 
kteb (Quran) ngen udi secaro rinci, tun-
tun da bik nelei kiteb ngen si, si namen 
sebab Quran-o tenu-un kenei Tuhan udi 
ngen sebeneane mako jibeakba udi agok 
debat temasuk tun da ragau-ragau. 

 

115. Bik sempurno-ba klimat Tuhan-nu 
(Quran) utuk klimat da benea ngen adea 
coa ade da dapet mubeak klimat-klimat-
Ne Si-oba da paling temiuk ngen paling 
namen. 

 

116. Dan amen udi temotoa dau tun-tun da 
neak muko bumeiyo paset si lok semsat 
udi kunei dalen Allah, udi coa ade luyen 
temotoa sako bae si coa luyen kunei ngike 
(ngen Allah). 

 

                           

                  

                

 

                 

               

       

                  

                 

               

 

                    

                

                

         

                   

                

 

             

             



JUZ VIII  6. AL—AN’AM (TERNAK-TERNAK) 173 

 

 
 

117.  Sebeneane Tuhan-nu Si-oba da lebiak 
namen masalah tun-tun da dapet 
petunjuk. 

 

118.  Mako kemukba benatang-benatang (da 
halal) da madeak gen Allah idong  
sembeliakne amen udi beimen negn ayat-
ayat-Ne. 

 

119. Gentai udi coa lok muk (benatang-
benatang  da lebiak halal) da madeak gen 
Allah neak idong sembeliakne awok Allah 
bik tem-ang ngen udi jano da haram utuk 
te kecuali ite tepakso mukne, sebenea ne 
dadau (kunei manusio) benea-benea lok 
semsat (tun luyen) ngen hawo nafsune 
tanpa ilmau, sebeneane Tuhnan-nu Si-o ba 
da lebiak namen tun-tun da melapau 
batas. 

 
120. Dan tinggeaba duso da keten ngen duso da 

coa keten, sebeneane tun-tun da menea 
duso, konyo paset nelei bales (idong bilai 
kiyamat) sebab da bik si kemrejo. 
 

121. Jibeak ba udi muk benatang-benatang da 
coa madeak gen Allah idong sembeliakne, 
sebeneane kerjo awei-o ba pasik, 
sebeneane syaitan-o misik ngen kuat-
kuatne buliak si mlawen udi amen udi 
temoto-a si, sebeneane udi paset ba  jijai 
tun-tun da musyrik. 

 

122. Janokah tun da bik matei sudo-o Keme 
midupne sudo-o Keme melei cahayo da  
te-ang  ngen cahayo-o  si dapet panu neak 
tengak-tengak masyarakat manusio serai 
ngen tun lem keadaan kelem da coa dapet 
kelua kune-o, awi-o ba Keme menea tun 
kapia-o kemliak dabaik jano da sudo si 
kemrejo. 

123. Aweiyo ba Keme made ngen tiep-tiep 
negrai panjahat-panjahat da lai buliak si 
menea ngike lem negrai-o, si coa ngike 
tun luyen seluyen awokne dewek, awok si 
coa sadar. 

 

 

124. Amen sapei suatu ayat ngen si  si madeak 
keme coa beimen sapei nelei ngen keme 
da serai ngen jano da bik nelei ngen 
utusan-utusan Allah.  Allah lebiak namen  
neak ipe pek  tugas rasul (nebai-ne) tun-
tun da menduso konyo paset keno hino 
neak sisi Allah, kulo sikso da paling gis  
sebab si terus galok ngike. 

 

125. Api di Allah kemlok melei ngen si 
petunjuk paset si mlapang dadone utuk 
(pecayo ngen agamo) Islam. Kulo ape da  
Allah kemlok kesaleakne paset Allah 
menea dadone sok ngen sempit awei si 
idong kenek moi lenget, awei-o ba Allah 
melei sikso ngen tun-tun da coa beimen. 

    

126. Dan dio-ba dalen Allah da lu-us 
sebeneane Keme bik jemlas tando-tando 
(keme) ngen tun-tun da emmok 
pelajaran. 

 

127. Utuk-ne (bik senyiap) Daru salam (sergo) 
neak adep Tuhan-ne, Si-o ba pelindung-
ne kerno amea-amea baik (soleh) da terus 
si kemrejo. 

 

128. Dan inget ba bilai neak waktau Allah 
kemopoasi kutene Allah madeak hoi 
golongan jin (syetan) sebeneane udi bik 
dau (tesesat) manusio, lajau nadeak ba 

kuat-kuatne kunei klopok manusio Ya 
tuhan keme sebenea-ne pa-o kunei keme 
bik dapet senang kune pa-o (da luyen) 
keme bik sapei moi waktau da Ko bik  
sudo tentep utuk keme, Allah madeak 
nrako-o ba plabai udi diyem sedangkan 
udi kekallemne  kecuali Allah kemlok (da 
luyen) Sebeneane  tuhan-nu paling 
bijaksana ngen paling lebiak namen. 

129. Dan aweo ba Keme menea pa-o tun-tun 
da zalaim-o jijai kuwat kune pa-o daluyen 
kerno jano da  si usaho. 

130. Hoi golongan jin ngen manusio jano ate 
teko ngen udi rasul-rasul kune golongan 
udi dewek da semapei ngen udi ayat-ayat-
Ku kulo melei peringatan utuk udi madep 
temau udi ngen bilai-yo, si madeak keme 
jijai saksai utuk awok keme dewek, kerno 
si-o ba  tun-tun da kapea. 

 

 

131. Da awei-o ba  ade ba kerno tuhannu coa 
mbinaso kota-kota ca-o zalim idong 
pendudukne lem keada-an lengah (lalai). 

 
 
132. Dan dewek-dewek tun dapet derajat 

(seimbang) da si kemrejone, tuhannua 
coa lengah kunei jano da si kemrejo. 

 
 
133. Dan Tuhan-nu paling kayo kulo ade 

rahmat, amen Si kemlok paset Si 
mbunuak udi sudo-o gemitei-ko ngen api 
da Si kemlok sudo-o udi matei sudo-o Si 
mnea udi kunei keturunan tun-tun luyen. 

134. Sebenea-ne jano da Si jemanjai gen udi 

pasti sapei, udi coa sang(g)up temulokne. 

 

 

135. Kadeak-ba hoi kaumku beameaba 
sesang(g)up kemampuanmu sebeneane 
uku kulo beamea (kulo)  konyo udi dapet 
namen ape si (neak antarote) da dapet 
uliak asea da baik kunei den-nyoyo, 
sebeneane tun-tun da zalaim cos dspet 
utung. 
 

136. Dan si menea utuk Allah do bagian kunei 
da tenanem gen ternok do sudone bik 
cemipto Allah, lajau si madeak  sesuai 
ngen sakone, dio utuk Allah dio kulo 
utuk patung-patung keme (berhala) mako 
sajian-sajian da utuk berhala-berhalane 
coa sapei ngen Allah, dan sajian-sajian da 
utuk Allah-o mako sajian-sajian-o sapei 
utuk berhalane, padeak kidek ba 
datentepne-o. 

137. Awei-o ba pemipin-pemipin-ne sudo 
menea  dan kunei tun-tun da musyrik-o 
mandang baik anok-anok-ne utuk 
mbinaso-ne ngen tuk kemabur kunei-ne 
agamone. Amen Allah kemlok paset si 
coa kemrejo-ne mako ting(g)ea ba si ngen 
jano da si made-made-ne. 

 

138. Si madeak dio ba benatang ternok ngen 
tanem da tenegeak, coa buleak em(b)uk-
ne seluyen tun da keme kemlok tenotoa 
ang(g)epne. Dan ade benatang ternok da 
haram kennek ngen binatang ternok da 
coa madeak ngen Allah neak waktau 
sembeliakne  awei menea-menea ngike 
adep Allah, konyo Allah paset males si 
adep jano da terus si made-madene. 

139. Dan si madeak jano da lem tenei 
benatang ternokyo adeba husus utuk 
semane keme ngen utuk slawei ukumne 
haram, amen da lem tenei lahir matei 
malo semane ngen selawei boleak samo-
samo mukne, knyo Allah nales si da jano 
gik tentepne, sebeneane Allah paling 
bijaksana ngen paling lebiak namen. 

 

140. Sebeneane rugai ba tun-tun da munuak 
anokne kerno bodong ngen coa namen  si 
meng haram jano da Allah bik melei 
rezkai ngen si semoto-mato menea-mena 
adep Allah, sebeneane si bik saleak coa ba 
si dapet petunjuk. 

 

141. Dan Si-o ba menea kebun-kebun da 
bejunjung ngen da coa bejunjung pun  
kermo  tanem-tanem da mecem-mecem 
buakne zaitun ngen dlima da agok serai 
(ules ngen warnone) coa samo asaine, 
muk ba buakne (da mecem-mecem-o), 
amen si bik bebuak neleiba hokne neak 
bilai mok aseane (panenne) (ngen 
kemluar zakatne), jibeak bau di berlebiak 
ige, sebeneane Allah coa tujau ngen tutn-
tun da kerjo beleabiak-belebiak. 

142. Dan neak antaro benatang ternok-o ade 
da jijai utuk makut (kudo) ade kulo da 
utuk sembeliak (notong) kemukba kunei 
rezkai da bik nelei Allah ngen 
udi.jibeakba temotoa lakeak-lakeak 
syaitan, sebeneane syaitan musuak 
utuknu da keten. 

 

143. (dioba) dlapen benatang da pasangan 
spasang kunei birai-birai ngen spasang 
kambing kadeakba janokah duwai da 
sebong-o diharamkan Allah, janokah 

duwai da bei janokah da ade lem tenei da 
beine ? te-ang ba ngen uku ngen bedasar 
ilmau amen udi memang tun-tun da 
benea. 

 

144. Dan sepasang kunei uto ngen sepasang 
sapai, janokah duwai da sebong  haram 
janokah duwai da bei janokah da ade lem 
kandung bei-ne, janokah udi kemliak 
neak waktau Allah tentep dio utuknu ? 
mako api si da lebiak zalaim kunei tun-un 
da menea-menea ngike  adep Allah utuk 
semsat manusio tanpa pengetahuan ? 
Sebeneane Allah coa melei petunjuk ngen 
tun-tun da zalim. 

 

145. Kadeakba coba uku dapet lem wahyu da 
bik newahyu ngen uku da bik haram utuk 
tun da lok mukne kecuali upan-o bukei 
atau daleak da ngalia atau daging jawauak 
kerno sebeneane kutene kotor atau 
benatang da sembeliak seluyen madeak 
gen Allah. Apei dalem keadaan tepakso 
idong si coa lok coa (kulo) mlapau batas, 
mako sebeneane tuhannu paling 
pengapun ngen paling sayang. 

146. Dan ngen tun-tun  Yahudi keme 
haramkan kute benatang da beselon, dan 
kunei sapai gen birai-birai Keme 
mengharamkan  utukne lemak kune 
keduwai benatang-o seluyen lemak da 
melket neak kedong keduwaine atau neak 
tenei lai ususne atau da becapua ngen 
telan, awei-o ba Keme mukum si kerno 
durhakone  sebeneane Keme yoba  paling 
benea. 

147. Mako amen si ngike udi kadeak ba: 
tuhan-nu dau rahmat da luas  kulo sikso-
Ne coa dapet tenulok kunei kaum da 

mduso. 

 

148. Tun-tun da semrai tuhan ngen da luyen 
lok madeak amen Allah kemlok paset 
keme ngen bak-bak keme  coa menduwai 
tuhan coa kulo keme coa meng haramkan 
barang janop bae, awei-o kulo tun-tun da 
ayokne bik ngike (para rasul) sapei si 
meding sikso Keme, kadeakba adekah udi 
ade ilmau sapei dapet udi kemten-ne 
ngen Keme ? udi coa temotoa kecuali 
sako bae dan udi coa luyen kune ngike. 

149. Kadeakba Allah ade alasan (hujjah) da 
jelas undok kuwet mako amen si kemlok 
paset melei petunjuk ngen udi kutene. 

150. Kadeak kembin ba min(d)oi saksai-saksai 
udi da dapet melei saksai kerno Allah bik 
mengharamkan (upan da udi) coa meluak 
(haram-o), amen si kemliak ijai saksai 
mako jibeakba udi temotoa (kulo) ijai 
saksai serpoksi jbeak ba temotoa hawo 
nafsu tun-tun da ngike ayat-ayat Keme, 
Tuntun da coa beimen ngen adene 
kehidupan akhirat si kulo nduwai 
Tuhanne. 

 

151. Kadeakba maroba uku mbaco jano da bik 
haran utuk udi ngen Tuhanne, di oba 
jibeak ba udi semrai Si ngen da luyen, 
baikba ngen duawai tun mak ngen bak, 
jibeakba munuak anok-anok udi kerno 
saben miskin, Keme melei rezkai ngen ko 
kulo si, jibeak  ma-ok kerjo-kerjo da 
kidek baik da keten atau da coa keten, 
jibeakba mbunuak jiwo  da bik Allah 
haramkan (mbunuakne) suleiyen ngen 
sebab da benea, awei-o da neluak 
Tuhannu ngen udi buliak udi paham. 

 

152. Jibeakba  udi ma-ok ngen harto anak 
yatim kecuali ngen ca-o da beguno sapei 

si dewasa, cenukup ba  takea ngen 
timbang  da adea, Keme coa pek ban 
ngen do tun kecuali si sang(g)up ban-o, 
amen udi madeak mako kelokne udi 
menea adea sang(g)uak si-o pasuaknu, 
kulo kegongba janjai Allah da awei-o da 
meluak Allah ngen ko buleak udi tinget. 

 

153. Dan bahwa (da Keme semayo) diyo adeba 
dalen-Ku da lu-us mako totoa ba si, 
jibeak udi temotoa dalen-dalen (da luyen)  
kerno dalen-dalen-o  cem-ei-cem-ei udi 
kune dalen-ne, da wei-o neluak Allah 
ngen udi buliak udibertakwa. 

 

154. Sudo-o Keme bik nelei kitep (Taurat) 
ngen Musa utuk menyempurno (ni'mat 
Keme) gen tun da menea da baik, utuk 
jemlas kutene utuk petunjuk ngen rahmat 
buliak si beimen gen temau tuhan udi. 

 

155.  Dan Quran-o ba kitep da Keme temu-un 
da berkah mako totoa si, bertakwa ba 
buliak udi nelei rahmat. 

 

156.  (Keme temu-un Quran yo) buliak udi 
(coa) madeak sebab kiteb-o hanya utuk 
duwai golongan bae ayok Keme, 
sebeneane Keme coa dulai jano da udi 
mbaco. 

 

157. Atau buliak udi (coa) madeak sebeneane  
amen kiteb-o tenu-un gen keme pasetba 
keme lebiak dapet petunjuk kunei udi, 
sebeneane bik teko ngen udi keterangan 
da nyato kunei Tuhannu petunjuk ngen 
rahmat, mako apikah da lebiak zalim 
kunei da ngike ayat-ayat Allah ngen coa 
dulai gen Si? Konyo Keme lok melei bales 
ngen tun-tun  da coa dulai ayat-ayat 
Keme ngen sikso da kidek kerno udi 
terus coa dulai Allah. 

158. Da si mot coa luyen ade ba tekone 
malaikat ngen si (utuk cemabut nyabaine) 
atau teko tuhan-nu, tekone pa-o tando-
tando tuhan-nu pado bilai sapeine pa-o 
tando-tando tuhan-nu coa ba ade manfa'at 
igai imen utuk diraine dewek da atei 
beimen ayok-o, atau si (atei) usaho 
kebaikan lem maso imen-ne, kadeak ba 
kemotba gik udi  sebeneane Keme kulo 
mot (kulo). 

159. Sebenene tun-tu da  mecuak beleak 
agamone  jijae kedau-kedau golongan coa 
ade agok didik tang(g)ung jawab-nu 
adep-ne, sebenea-ne urusan-ne hanyo 
tersereak ngen Allah, sudo-o Allah lok 
melei namen ngen udi jano da udi sudo 
kemrejo. 

160. Apei da mbin amea da baik mako utuknu 
pahalo depuluak kilai lipet amea-ne, apei 
da mben kerjo da kidik mako Si coa nelei 
bales seluyen eimbang gen kidek-ne  
sedangkan si agok didik coa nerugai. 

 

161. Kadeak ba sebeneane uku bik tenunjuk 
Tuhanku moi dalen da lu-us (dioba) 
agamo da benea, agamo Ibrahim da lu-us  
kulo Ibrahim coa temasuk tun-tun da 
musyrik. 

 

162. Kadeak ba sebenea-ne semyangku 
ibadatku idupku ngen matei-ku hanyoba 
utuk Allah Tuhan semesta alam.  
 

 
163. Coa ade sekutu bagi-Ne  gen awei-o ba da 

neluak ngen uku, uku iyoba tun da 
pertamo-tamo semreak dirai (ngen 
Allah). 

164. Kadeakba janokah uku mesoa tuhan 
seluyen Allah padahal Si-o ba Tuhan utuk 
kute-kute, coa ba agok do menea duso 
seluyen kdek-ne  belek ngen diraine 
dewek, tiep tun nduso coa mbin duso da 
luyen sudo-o ngen Tuhan-nu bau di 
belek, lok nelei namen  ngen udi janop da 
udi coa sepaham (semlisiak). 
 

165. Dan Si-o ba da meneau di penguaso-
penguaso neak bumei Si kulo melkat pa-o 
udi kunei da luyen kedau-kedau drajat 
utuk mujaiko tentang jano da nelei-Ne 
ngen ko, sebeneane Tuhan-nu kemdiak 
gacang sikso-Ne gen sebeneane Si paling 
pengapun ngen paling penyayang. 

 
 

                     

                     

                       

       

             

              

                  

     

 

 

 

 

 

 

 

 

 

 

 

 

 

 

 


